
တၢ်ဂ့ၢ်တၢ်ကျိၤ ဘၣ်ဃးဒီး
မံၣ်နံၣ်စိထၣ် တၢ်သမံသမိး လၢအကျၢၢ်ဘၢ တၢ်လၢလၢပှဲၤပှဲၤ (Minnesota 

Comprehensive Assessments (MCAs))

MCA

MCAs န့ၣ် မ့ၢ်တၢ်မနုၤလဲၣ်.
မံၣ်နံၣ်စိထၣ် တၢ်သမံသမိး လၢအကျၢၢ်ဘၢ တၢ်လၢလၢပှဲၤပှဲၤ (Minnesota Comprehensive Assessments, 
MCAs) တဖၣ် တၢ်သမံသမိးအီၤလၢ တၢ်ဖးလံာ်, တၢ်ဂံၢ်တၢ်ဒွး, ဒီး စဲအ့ၣ် အပူၤ ဒီး ဘၣ်တၢ်သုးကျဲၤမၤအီၤ ကိး
နံၣ်ဒဲးလီၤ. MCAs တဖၣ် ဒိးသန့ၤထီၣ်အသးလၢ မံၣ်နံၣ်စိထၣ် အခဲဒမံၣ်တၢ်မၤလိမၤဒိး တီၤပတီၢ် (Minnesota 
Academic Standards) အဖီခိၣ်, လၢ အပာ်ဖျါ ထီၣ် ပှၤကၠိဖိလၢတီၤတတီၤ စုာ်စုာ်အပူၤ ကြၢးသ့ၣ်ညါ ဒီး မၤတၢ်မနုၤ
သ့ လီၤတံၢ်လီၤဆဲး န့ၣ်လီၤ.

မ့ၢ်မတၤဟံးန့ၢ ်MCAs လဲၣ်.
ပှၤကၠိဖိခဲလၢာ် လၢ Minnesota ကီၢ်ရ့ၣ်ကၠိလီၢ်က၀ီၤ ဒီး ခၠးထၢၣ် (charter) ကၠိအပူၤတဖၣ် ဟံးန့ၢ် MCAs လီၤ. တၢ်
ဖးလံာ် ဒီး တၢ်ဂံၢ်တၢ်ဒွး (Reading and Mathematics) MCAs တဖၣ် ဘၣ်တၢ်ရဲၣ်ကျဲၤမၤ အီၤလၢ 3–8 တီၤ ဒီး တီၤ
ထီကၠိအပူၤ (ပှၤကၠိဖိလၢ အတီၤ 10 ဟံးန့ၢ် တၢ်ဖးလံာ် (Reading) MCA, ဒီး ပှၤကၠိဖိ လၢ 11 တီၤ ဟံးန့ၢ် တၢ်ဂံၢ်တၢ်ဒွး
 (Mathematics) MCA) လီၤ. စဲအ့ၣ် (Science) MCA န့ၣ် ဘၣ်တၢ်ရဲၣ်ကျဲၤအီၤလၢ ပှၤကၠိဖိ လၢ 5 ဒီး 8 တီၤ အပူၤ ဒီး 
လၢ တီၤထီကၠိအပတီၢ်အပူၤ လၢ အ၀ဲသ့ၣ်ဟံးန့ၢ်၀ဲဒၣ် သးသမူစဲအ့ၣ် မ့တမ့ၢ် တၢ်မူပီညါ တၢ်မၤလိအပူၤလီၤ. 

ပှၤကၠိဖိတဖၣ် ဟံးန့ၢ် MCAs ဒ်လဲၣ်.
ပှၤကၠိဖိတဖၣ် ဟံးန့ၢ် တၢ်ဖးလံာ် (Reading), တၢ်ဂံၢ်တၢ်ဒွး (Mathematics), ဒီး စဲအ့ၣ် (Science) MCAs လၢအ့ထၢၣ်
နဲး အဖီခိၣ်လီၤ. ပှၤကၠိဖိတနီၤ ဟံးန့ၢ် MCAs လၢ လံာ်က့အဖီခိၣ် ဒိးသန့ၤထီၣ် အသးလၢ အ၀ဲသ့ၣ် အတၢ်လိၣ်ဘၣ်တ
ဖၣ်အဖီခိၣ်, ပၣ်ဃုာ်ဒီး ပှၤလၢအမၤန့ၢ် IEP မ့တမ့ၢ် 504 တၢ်တိာ်ကျဲၤ သ့န့ၣ်လီၤ. 

ဘၣ်မနုၤအဃိ ပှၤကၠိဖိတဖၣ် ဟံးန့ၢ် MCAs လဲၣ်.
MCAs တဖၣ် ညီနုၢ်ထၢဖှိၣ် တၢ်ဂ့ၢ်တၢ်ကျိၤ ဘၣ်ဃးဒီး ကီၢ်ရ့ၣ်လီၢ်က၀ီၤ ဒီး ကၠိတဖၣ် သိၣ်လိ Minnesota အခဲဒမံၣ် 
တၢ်မၤလိမၤဒိး အတီၤပတီၢ်တဖၣ် ဒ်လဲၣ် န့ၣ်လီၤ. ကၠိတဖၣ် စူးကါ တၢ်ဂ့ၢ်တၢ်ကျိၤ လၢကမၤဂ့ၤထီၣ် လံာ်တၢ်မၤလိမိၢ်ပှၢ်
 တၢ်ပီးတၢ်လီတဖၣ် ဒီး ပှၤကၠိဖိ တၢ်ဆီၣ်ထွဲ န့ၣ်လီၤ. ပှၤသိၣ်လိတၢ်တဖၣ် ကွၢ်လီၢ်က၀ီၤတဖၣ် ဖဲပှၤကၠိဖိတဖၣ် မၤ၀ဲသ့
ဂ့ၤဂ့ၤ ဒ်သိးအ၀ဲသ့ၣ် ဟ့ၣ်ဂံၢ်ဟ့ၣ်ဘါ ကျဲလၢအ၀ဲသ့ၣ် သိၣ်လိ တၢ်သ့တၢ်ဘၣ်တဖၣ်အံၤ ကသ့န့ၣ်လီၤ. ပှၤသိၣ်လိတၢ်တ
ဖၣ် ကွၢ်စ့ၢ်ကီး လီၢ်က၀ီၤတဖၣ် လၢအ၀ဲသ့ၣ် မၤဂ့ၤထီၣ် တီၤပတီၢ်-ဒိးသန့ၤ လံာ်တၢ်မၤလိမိၢ်ပှၢ် ဒီး တၢ်သိၣ်လိအဖီခိၣ်
 သ့န့ၣ်လီၤ.

မၤအါထီၣ် တၢ်
ဂ့ၢ်တၢ်ကျိၤ လီၤ

တံၢ်လီၤဆဲး

ဘိးဘၣ်သ့ၣ်ညါ
 ကီၢ်ရ့ၣ်လီၢ်က၀ီၤ 
ဒီး ကၠိတၢ်ဆၢတဲာ်

တၢ်နုာ်လီၤပၣ်ဃုာ်လၢ MCAs အပူၤ
ပှၤကၠိဖိ တၢ်နုာ်လီၤပၣ်ဃုာ် လၢ MCAs အပူၤန့ၣ် အရ့ဒိၣ် မ့ၢ်လၢ တၢ်အံၤ ဟ့ၣ်လီၤ နကၠိ ဒီး ကီၢ်ရ့ၣ်လီၢ်က၀ီၤ ဒီး တၢ်ခွဲး
ဂ့ၤယာ်ဘၣ် လၢကသမံထံ အ၀ဲသ့ၣ် အတၢ်မၤလိမိၢ်ပှၢ် ဒီး တၢ်သိၣ်လိ လၢကမၤလီၤတံၢ် ပှၤကၠိဖိ ခဲလၢာ် နုာ်လီၤမၤန့ၢ်
 တၢ်ကူၣ်ဘၣ်ကူၣ်သ့ လၢအကံၢ်အစီ ထီန့ၣ်လီၤ. ပှၤကၠိဖိနုာ်လီၤပၣ်ဃုာ်ဒံးအါန့ၣ်, တၢ်ဂ့ၢ်ထၢဖှိၣ်လၢကီၢ်ရ့ၣ်လီၢ်က၀ီၤဒီး
 ကၠိတဖၣ်အဂီၢ် ကလီၤတံၢ်လီၤဆဲးအါထီၣ် လၢတၢ်ဆၢတဲာ်တၢ်လၢ တၢ်အိၣ်ဒီး တၢ်သ့ၣ်ညါကိးမံၤကိးကပၤဒဲး လၢကစူး
ကါကျိၣ်စ့ ဒီးတၢ်မၤစၢၤတဖၣ် လၢကဆီၣ်ထွဲမၤစၢၤ ပှၤကၠိဖိခဲလၢာ်အဂီၢ်န့ၣ်လီၤ.

တၢ်ဂ့ၢ်တၢ်ကျိၤအါထီၣ် လၢတၢ်မၤန့ၢ်အီၤသ့လၢ MDE’s Student and Families Statewide Testing ပှာ်ယဲၤကဘျံးပၤ
(Students and Families > Programs and Initiatives > Statewide Testing အဖီလာ်).

https://education.mn.gov/MDE/fam/tests/index.htm



